
BASES DO CONCURSO DE POSTAIS 
“FERROL PATRIMONIO MUNDIAL” 

 
 
Na procura de promover a candidatura de Ferrol a Patrimonio Mundial da Unesco e de 
divulgar entre os escolares da cidade a importancia dos bens que integran dita 
candidatura, o Concello de Ferrol pon en marcha unha serie de iniciativas de creación e 
didácticas nos colexios e institutos.  
 
Unha destas actividades é o “Concurso de Postais Ferrol Patrimonio Mundial”, 
destinado ao alumnado dos últimos cursos de Educación Primaria (4º, 5º e 6º). O 
obxectivo de dito certame é o de motivar os e as escolares a reflexionar sobre a 
importancia patrimonial da súa cidade, a coñecela máis en profundidade e así 
convertérense tamén eles e elas en divulgadores e promotoras da candidatura. 
 
A temática dos debuxos que se envíen a concurso debe estar relacionada coa 
candidatura ‘Cidade de Ferrol. Porto da Ilustración’, cos seus bens e elementos 
patrimoniais como protagonistas. 
 
A través da web www.ferrolpatrimoniomundial.gal pódense consultar os elementos e bens 
que integran a candidatura así como o que significa ser Patrimonio Mundial da Unesco. 
 
Tres serán as categorías participantes: 
• 4º curso de Educación Primaria. 
• 5º curso de Educación Primaria. 
• 6º curso de Educación Primaria. 
 
Haberá un premio por categoría que consistirá nun Kindle para cada gañador/a. O acto de 
entrega de galardóns levarase a cabo no mes de decembro. 
 
A resolución das postais gañadoras correrá a cargo dun xurado composto por 
especialistas en artes plásticas e patrimonio. 
 
A participación é individual, o conxunto de escolares fará e enviará a súa postal 
empregando a técnica da súa elección (acuarela, lapis, cera, rotulador, etc.). As postais 
poderán presentarse tanto en formato horizontal coma vertical, en tamaño Din A4 ou 
(preferiblemente) Din A5, e non deberán ir asinadas en ningún lugar.  
 
O envío das postais deberá facerse por correo electrónico ao enderezo 
escolas@ferrolpatrimoniomundial.gal. Neste e-mail deberá constar: 
- o nome do centro. 
- o curso. 
- o nome do alumno ou alumna autor/a do debuxo. 
 
Datas 
• Prazo de entrega das postais: do 20 de outubro ao 25 de novembro. 
• Fallo do xurado: 29 de novembro. 
• Comunicación dos premiados: 30 de novembro. 
 
 
 
 
*Utilización das postais e protección de datos. 

http://www.ferrolpatrimoniomundial.gal/
mailto:escolas@ferrolpatrimoniomundial.gal


As postais gañadoras de cada categoría pasarán a ser propiedade do Concello de Ferrol, que adquire todos 
os dereitos sobre as mesmas. A participación no concurso implica a cesión gratuíta dos dereitos de 
explotación nos termos previstos no artigo 48 e seguintes do Texto Refundido da Lei de Propiedade 
Intelectual, cedendo expresamente o dereito de utilización, reprodución e divulgación da postal, 
reservándose o Concello o dereito a utilizar os traballos premiados en futuras edicións ou actividades con 
fins promocionais. As nais, pais e/ou titores dos e das concursantes asumen a responsabilidade de que non 
existen dereitos de terceiros sobre os debuxos presentados, así como ante toda reclamación por dereitos de 
autor e/ou imaxe. 
 
*Aceptación das bases. 
O feito de concorrer ao presente concurso supón a aceptación das súas bases, das súas instrucións e da 
súa resolución, e a renuncia a calquera tipo de reclamación. Calquera circunstancia non prevista nestas 
bases será resolta pola organización. 

 
 


